
Annotatsiya: Bu maqolada Respublikada soʻnggi yillarda dorivor oʻsimliklarni 

muhofaza qilish, tabiiy resurslardan oqilona foydalanish, dorivor oʻsimliklar 

yetishtiriladigan plantatsiyalar tashkil etish va ularni qayta ishlash, aloe o’simligining 

xalq tabobatida keng qoʻllanilishi to’g’risida fikr yuritiladi. Shu bilan birga aloe 

nafaqat dorivor oʻsimlik, balki ishtaha ochuvchi o’simlik ekanligi, bosh ogʻrigʻi hamda 

tuberkulyozda ham oʻsimlik ekstraktlari foyda berishi maqolada ko’rsatib otilgan. 

Kalit so‘zlar: Aloe o’simligi, organik kislotalar, flavanoidlar, glikoproteinlar, 

antibiotic, glikoproteinlar, foliy kislotasi, karotinlar. 

 

THE IMPORTANCE OF LEARNING THE MEDICINAL PROPERTIES OF 

THE ALOE PLANT 

 

Anatation: The article deals with the protection of medicinal plants in the 

country in recent years, the rational use of natural resources, the creation and 

processing of plantations for the cultivation of medicinal plants, the widespread use of 

aloe in folk medicine. However, aloe is not only a medicinal plant, but also an 

appetizing plant. The article notes that plant extracts are also beneficial for headaches 

and tuberculosis. 

Keywords: Aloe vera plant, organic acids, flavanoids, glycoproteins, antibiotic, 

glycoproteins, folic acid, carotene. 

 

Aloe shifobaxsh xususiyatlarga ega va ba'zi kontrendikativlarga ega. Bu 

o'simlikning sog'lig'iga ijobiy ta'sir ko'rsatish qobiliyati tufayli keng tarqalgan va 

odamlar tomonidan keng qo'llanila boshlangan.  

Respublikada soʻnggi yillarda dorivor oʻsimliklarni muhofaza qilish, tabiiy 

resurslardan oqilona foydalanish, dorivor oʻsimliklar yetishtiriladigan plantatsiyalar 

tashkil etish va ularni qayta ishlash borasida izchil islohotlar amalga oshirilmoqda. 

Mahalliy floraga mansub 4,3 mingdan ortiq oʻsimliklarning 700 ta turi dorivor 

hisoblanib ulardan 112 ta turi ilmiy tibbiyotda foydalanish uchun roʻyxatga olingan. 

Shundan 70 ta turi farmatsevtika sanoatida faol qoʻllanilib kelinmoqda. Shu jumladan 

aloe oʻsimligi ham shu turlar qatoriga kiradi. Aloe - Loladoshlar (Liliaceae) oilasiga 

mansub doim yashil, koʻp yillik oʻtlar ( ba’zan daraxtlar) turkumi. Tropik va subtropik 

mintaqalarda oʻsadi. Asli vatani Afrika boʻlgan bu oʻsimlik yurtimizga bir necha asrlar 

oldin kirib kelgan. Hozir diyorimizda aloening turfa turlari mavjud. U manzarali va 

shifobaxsh oʻsimlik sifatida xonadonlarda oʻstiriladi, Uni har kim oʻz xonadonida 

parvarishlab yetishtirishi mumkin va bu orqali oʻz xonadonida dekorativ oʻsimlik, ham 

takrorlanmas dorivor oʻsimlikka ega boʻlishadi  

Aloe xalq tabobatida keng qoʻllaniladigan oʻsimlik hisoblanadi. Uning bargidan 

va shirasidan turli kasalliklarni davolashda foydalaniladi. 

Oʻsimlik barglarida quyidagi moddalar mavjud: Koʻplab vitaminlar, shu 

jumladan C, E, A va B guruh vitaminlari: B1, B6 B12, efir moylari, amonokislotalar, 

polisaxaridlar, mineral tuzlar, organik kislotalar, flavanoidlar, glikoproteinlar, foliy 

kislotasi, karotinlar va K, Ca, Mg, Zn, Cu kabi elementlar bor. 

Aloe oʻsimligi barglarida mavjud boʻlgan allontoin juda qadrlanadi. Ushbu 

modda biriktiruvchi yalligʻlanishga qarshi va mahallliy ogʻriqsizlantiruvchi ta’sirga 

ega. Har xil kasalliklarni davolash uchun aloe sharbati qadim zamonlardan buyon 

ishlatilib kelinmoqda. Qadimda tabiblar va qadimgi Misrning ruhoniylari dorivor 

ichimliklar tayyorlash jarayonida aloe sharbatini qoʻshib tayyorlardilar va oʻz 

bemorlarini koʻplab kasalliklardan qutqarardilar. Zamonaviy tibbiyotda ham aloening 

foydali xususiyatlari tan olingan va undan dori preparatlari sifatida foydalaniladi. Xalq 

tabiblari aloening sharbatidan, barglari va ekstraktidan davo uchun qoʻllashadi. 

● Oʻsimlikning aloe Vera turida dorivorlik xususiyatlari koʻp boʻlib, undan davo 

sifatida foydalanish uchun oʻsimlik kamida 3 yoshda boʻlishi kerak. Aloening yoshi 

qanchalik katta boʻlsa uning dorivorlik xususiyatlari ham shuncha yuqori boʻladi. 

Bakterisit xususiyati tufayli aloe sharbati streptokokk va stafilakokk infeksiyalariga 

qarshi ishlatiladi. Oʻsimlikning toʻqimalarini yangilanishini tezlashtirish xususiyati 

yiringli va yuqtirilgan yaralar, turli xil jarohatlar, yalligʻlanish kasalliklari va 

nurlanishni davolashda ishlatiladi. Aloe sharbati tarkibidagi moddalar difteriya va 

dizenteriya tayoqchlariga qarshi faol hisoblanadi. Olimlar aloe sharbatidan teri 

kasalliklari va sil kasalligini davolashda ishlatiladigan antibiotikni ajratib olishdi. 

Oftalmologlar konyuktivit, miopiya, koʻz shishasimon tanasining xiralashishi va 

kataraktaning oldini olishda aloe sharbati qo’shilgan tomchi vositalaridan 

foydalanadilar. 

Aloe bosh ogʻrigʻi, qon kasalliklari, bronxial astma va turli nevrozlarda ham 

foyda beradi. Oshqozon va ichak kasalliklarini davolashda ushbu dorivor oʻsimlikdan 

olingan dorilardan keng foydalaniladi. Kam dozalarda qoʻllangan aloe sharbati ovqatni 

hazm boʻlish jarayonini yengillashtiradi, safro ajralishini yaxshilaydi, ichaklar 

peristaltikasini normallashtiradi va inson organizmiga umumiy kuchaytiruvchi ta’sir 

koʻrsatadi. Ginekologik xastaliklarda ham odatda aloe bargi, shirasidan bachadon 

eroziyasi, turli xil ginekologik yalligʻlanish kasalliklariga qarshi vosita sifatida 

foydalaniladi. Aloe nafaqat dorivor oʻsimlik, balki ishtaha ochuvchi hamdir. Bosh 

ogʻrigʻi hamda tuberkulyozda ham oʻsimlik ekstraktlari foyda beradi. Shuningdek, 

oʻsimlik sharbatidan ichimlik tayyorlanadi. Aloedan tayyorlangan ichimlik tabiiy 

antibakterial vositadir. U tanadan xavfli bakteriyalarni chiqarib yuboradi, tuberkulyoz 

tayoqchalari va stafilokokklar bilan kurashishda yordam beradi, tomoqni yuvish va 

burunga tomizish mumkin. Suyuq moddalar bilan zaharlanishda yordam beradi, 

toksinlarni yoʻqotadi, oshqozon va ichak faoliyatini normallashtiradi va metobolizmni 

yaxshilaydi. Aloe barglaridan ajratib olingan sharbatidan kosmetologiya sohasida yuz, 

qoʻl va tana terisi uchun gel va kremlar tayyorlanib foydalaniladi. 

Xulosa qilib aytganda hozirgi kunda biz koʻp murojaat qiladigan, sanoatda 

ishlab chiqariladigan kimyoviy dori vositalari organizm uchun bir muncha foydali va 

anchagina zararli ta’sirlarga ham egadir. Tabiiy dorivor oʻsimliklardan me’yorida 

foydalanilganda esa inson organizmi uchun zararli ta’sirlar boʻlmaydi va ta’sir doirasi 

keng hisoblanadi. Shuningdek, tabiiy dorivor oʻsimliklar iqtisodiy jihatdan ham ancha 

arzondir. Shuning uchun dorivor oʻsimliklarni yetishtirish, noyob turlarini saqlab 

qolish va koʻpaytirish bugungi kunda dolzarb masalalardandir. 

